
МУТАЛИЕВА Лаззат Киназбековна,
Балтабай Нұрлыбеков атындағы жалпы білім беретін мектебінің қазақ тілі мен әдебиеті пәні мұғалімі.
Түркістан облысы, Ордабасы ауданы

ҚАЗАҚ ӘДЕБИЕТІ САБАҒЫНДА КӨРКЕМ ШЫҒАРМАНЫ ОҚЫТУДЫҢ ТИІМДІ ЖОЛДАРЫ

«Көркем шығарма — әдебиеттің құндылығы. Көркем шығарманы оқыту – оқушының сөз қадірін түсінерлік ойлау әрекетін дамыту, рухани дүниесін байыту, эстетикалық талғамын жетілдіру, адамгершілік қасиетін қалыптастыру»,-деген болатын әдебиет зерттеуші-ғалым, белгілі жазушы, ұлағатты ұстаз Қажым Жұмалиев.
Мұғалімдердің алдына қойылып отырған басты міндеттерінің бірі – оқытудың әдіс-тәсілдерін үнемі жетілдіріп отыру және жаңа педагогикалық технологияларды меңгеру. Ұстаз үшін ең басты мәселе – оқыту әдісін дұрыс таңдау. Жаңа педагогикалық технологиялар оқушының жеке тұлғалық күшін арттырып, шығармашылық ойынының дамуында басты рөл атқарады. Жаңа технологияларды меңгеру мұғалімнің зияткерлік, кәсіптік,адамгершілік, рухани, азаматттық және де басқа да көптеген адами келбетінің қалыптасуына игі әсерін тигізеді, өзін-өзі дамытып, оқу-тәрбие үрдісін тиімді ұйымдастыруына көмектеседі. Қазіргі кезде білім мен техниканың даму деңгейі әрбір оқушыға сапалы және терең білім беруіне жағдай жасап отыр.
Оқушы әдебиет сабағында көркем шығарманы қабылдау керек. Бұл – оңай үрдіс емес. Қабылдау деген сіз бере салғанды ол ала қоятын зат емес. Ол – оқушы өзінің жан қалауымен, жүрек сезімімен, рухани әрекетімен жүзеге асатын дүние. Қандай жақсы көркем шығарма болмасын оқушы қабылдау үшін әрекет жасамаса, автордың жай күйзелісін, шалқар шабытын бойынан өткізіп, көркем суретті көз алдына елестетіп, келтіре алмаса бәрі бос сөз.
Көркем шығарманы оқыту барысында біріншіден, оқушылардың жас ерекшеліктерін ескеру керек. Балаларға әсіресе, қазіргі жаһандану заманында көркем шығарманы оқыту, кітапқа деген құмарлығы, сөз өнеріне деген ынтасы мен құлшынысын дамыту, мектептерде әдебиетті оқыту, білім берудің аса маңызды, күрделі жұмыстарының бірі болып табылады. Ендеше, оны жүзеге асыру үшін әрқилы әрекет жасап оқыта білу – мұғалімнің шеберлігі.
Өз тәжірибемде қазақ әдебиетін оқыту барысында:
· «Сын тұрғысынан ойлау»;
· «Қ.Бітібаеваның әдебиетті оқыту әдісі»;
· «Н.Оразақынова. Сатылай кешенді талдау;
«Оқытудың интерактивті әдіс-тәсілдерін қолдану» сияқты әдіс-тәсіл үлгілерін қолданып жүрмін.
Шығарманы жүйелі меңгертудің тиімді жолының бірі ретінде және бұрынғы қалыптасқан дәстүрлі сабақтар мен қазіргі жаңа әдістерді қолданып өткізген сабақтардың айырмашылықтары мен әдіскер-ғалым Н.Оразахынованың «Сатылай кешенді оқыту » технологиясына тоқталмақпын.
	Дәстүрлі сабақтарда:
	«Сатылай кешенді оқыту» технологиясы әдісімен өткізілген сабақтарда:

	· Мұғалім оқушыларға жаңа тақырып бойынша ақын-жазушылардың өмірі мен шығармашылығын таныстырады, оның мазмұнын түсіндіреді.
	· Мұғалімге қарағанда оқушының рөлі басымырақ болады,өз ойын жинақтап, тұжырым жасай алады және басқа оқушының ойына пікір білдіре алады.

	· Шығармадағы кейіпкерлерді талдайды.
	· Әдеби шығармаларды талдап сөздік қорлары молаяды.

	· Оқушылармен бірге шығарманың идеясын анықтайды.
	· Оқушының шығармашылық қабілетін дамытып, ғылыми ізденіске жетелей алады.

	· Берілген уақытты үнемді пайдалана алмайды.
	· Деңгейлері әр түрлі баланың дамуы үшін қолайлы

	· Мұғалім көп сөйлеп, оқушы аз сөйлейді
	· Мұғалім аз сөйлеп, оқушы өз ойын еркін жеткізе алады.

	· Оқушы өз пікірін, ойын жеткізе алмайды
	· Шаршы топта өзін-өзі басқара алу, еркін сөйлеу дағдысы қалыптасады.

	· Пәнге қызығушылық танытпайды
	· әдебиетке деген көзқарасы қалыптасып, қызығушылық пен талпынысы артады.


Осы аталған бағыттарды негізге ала отырып, тәжірибе жүзінде қолданылған сабақтарымды таныстырып өткім келеді.
7 сыныпта қазақ әдебиеті сабағында Т.Әбдіковтің «Қонақтар» повесін сатылай кешенді талдау үлгісі:
1. Авторы – Төлен Әбдіков 1942 жылдың 4 қыркүйегінде, Қостанай облысы Жангелдин ауданы Еңбек ауылында туған. Шығармалары 1964 жылдан жариялана бастады. Т.Әбдіков бүгінде көптеген әңгімелер мен повестердің авторы. Бірінші "Көкжиек" жинағы 1969 жылы, одан кейін "Күзгі жапырақ" 1971 жылы жарық көрді. 1974 жылы "Ақиқат" атты повестер мен әңгімелер жинағы дүниеге келді. 1979 жылы "Айтылмаған ақиқат " әңгіме-повестер жинақтары, 1985 жылы "Өлі ара", "Біз үшеу едік" пьесасы республикалық театр сахналарында қойылды. Белгілі жазушы, Мемлекеттік сыйлықтың иегері Төлен Әбдіков 80 жаста.
1. Тақырып – ата-ана алдындағы борыш пен парыз.
1. Әдеби жанр – әңгіме.Көлемі шағын сюжетті жанр.
1. Негізгі идеясы – жастардың ата-ана алдындағы борышын ұмытпауға үндеу,перзенттік қарызын өтеуге үгіттеу.
1. Шығарманың композициялық құрылымы:
5.1.Басталуы – Ерғабыл ақсақалдың қаладан келетін баласы мен немересін тағатсыздана,сағына күтуі.
5.2.Байланысуы – Қаладағы баласының келуі. Ауыл қонақтары
5.3.Шиеленісуі – Сапабек пен әкесі әңгімелерінің жараспауы. 
5.4.Шарықтау шегі – баласы Сапабектің ауыл қариясына түсініксіз әңгімесін тыйып тастауы, ән айтуды Аспандиярға ұсынуы.
5.5.Шешімі – Соңғы үміті орындалмаған қария.
6.Шығармадағы кейіпкерлер:
6.1.Жағымды – Ерғабыл қария, кемпірі, Аспандияр, ауыл қариялары.
6.2.Жағымсыз – Сапабек, Тома, немересі Жеңіс.
7.Әдеби – теориялық ұғымдар:
Эпитет – қапсағай, сары жігіт, ақсары келіншек, қиқар бала, ескі домбыра, мұңды ән, ақ орамал.
Теңеу – қаз тұрған балаша, өзіңдей қаңғыбас, өткен жылғыдай.
Метонимия – Ей, жаман, неме!
Дисфемизм – дөрекі сөйлеу.Көзің ағарсың сенің!-деді шал ақырып, жылама!
8.Сөздікпен жұмыс: Қарабидайық – мал жайылымы,өріс.
9.Тәрбиелік мәні: Әлпештеп өсірген ата-ананың еңбегін ақтауға, шаңырақ иесі болу, кәрі әке-шешені бағу, жүрек жылуын беру сияқты ұлттық құндылыққа тәрбиелейді.Ұлт болашағы, тіл болашағы туралы ойландырып, санамызға нұр құяды.
«Қонақтар» әңгімесіне әдеби талдау жасай отырып, тақырыбын, идеялық – көркемдік мазмұнын ашу, оқушылардың білімдерін қазіргі заман үлгілерінен мысал келтіре отырып жүйеге келтіру мақсатында : «Сұрақты тосып ал», «Венн диаграммасы», «Академиялық дау-дамай», «Ойлаудың алты қалпағы», «Егер автор болсам...» т.б әдіс-тәсілдерді қолдану тиімді.
1.Әңгіменің фабуласы:
[image: ]
2. «Қонақтар» әңгімесінің кейіпкерлері кімдер? « Суреттер сөйлейді» әдісі
[image: Описание: Бүгінгінің ата-әжесі][image: Описание: Детский рисунок мужика (69 фото) » Рисунки для срисовки и не только][image: Описание: нарисованные девушки блондинки с голубыми глазами: 2 тыс изображений  найдено в Яндекс Картинках][image: Описание: https://png.pngtree.com/png-clipart/20190619/original/pngtree-cartoon-hand-drawn-boy-cool-handsome-yogurt-png-image_3960993.jpg]
3. «Ой қозғау».
[image: ][image: Описание: Цифрлыдидактика 7-сынып. Қазақ әдебиеті Төлен Әбдік "Қонақтар" әңгімесі -  YouTube][image: Описание: Цифрлыдидактика 7-сынып. Қазақ әдебиеті Төлен Әбдік "Қонақтар" әңгімесі -  YouTube][image: Описание: https://o-tendencii.com/uploads/posts/2022-02/1645500398_67-o-tendencii-com-p-blondinka-s-korotkimi-volosami-foto-68.jpg]
1)Суреттегі қария кім деп ойлайсыздар, кімді, қайдан күтіп жүр?
2).Қариялар шай ішіп отырып не туралы әңгімелесті? Кемпірдің баласының қолына барып тұрғысы келуінің себебі неде деп ойлайсыздар?
3).Сапабек өзін ауылдастарының алдында қалай ұстады? Сапабектің басқа қонақтардан айырмашылығы қандай?
4) Жаюлы сөреден құрт алып үлгерген аяқ-қолы шидей, көзі қитар, алтылар шамасындағы ұл бала табалдырықты кесіп тұрып қалды.
Ұл бала кім болды? Қалай өзін ұстады? Не себепті бала ата-әжесінен жатырқады?
5) Тома қандай келін? Ерғабыл атаның көңілінен шықты ма? Қазақтың келіні қандай болу керек?
4.«Академиялық дау-дамай». Екі ұшты пікір тудырушы сұрақтар қою.
- Қариялар жасы ұлғайғанда қараусыз қалуға тиісті ме? Оған кім кінәлі?
- «Ата-ананы сыйлау – адамдардың парызы» деген оймен келісезідер ме? Неліктен? Осындай отбасылар қазір бар ма?
5.Егер мен автор болсам... Қарттар өз өмірлерінің соңғы кезеңінде нені армандап еді? Сол армандарына жетті ме?
[image: Описание: Төлен Әбдік. "Қонақтар" әңгімесі (аудиокітап). Қазақ әдебиеті. 7-сынып -  YouTube][image: Описание: 1-тапсырма. Т.Әбдіков «Қонақтар» әңгімесі бойынша суреттегі берілген эпизодтарға назар аудара - 1]
Ертеңіне Сапабек қайтуға жиналды. Бұл арада орыс мектебі жоқ, қалай оқытасыздар деп Жеңісті көрсетті. Ерғабыл қария төмен қарап, үн-түнсіз ұзақ отырды.Алып кет,өзіңдей қаңғыбас етіп шығар,-деді.Шаңыраққа ие болмай кетіп бара жатқан баласына,немересіне қарияның көңілі толмады, уайымын баса алмады.
«Сатылай кешенді оқыту» технологиясының мақсаты мен міндеті айқын.Оқушы бір сабақта емес әдебиет сабағының әр сабағында әдебиетіміздің бай мұрасын санасына сіңіріп, кешенді талдау кезінде автордың шығармадағы ой-толғамдарын,онда кездесетін мақал-мәтелдер,теңеулер,суреттеулер,пейзаж ойына жатталып қала береді және болашақта қазақ тілі мен әдебиеті пәнінен ҰБТ-да өз нәтижесін береді деп сеніммен айта аламын.
Қ.О.Бітібаеваның«Ой тастау, ойланту, ойлау» технологиясын қазақ тілі және әдебиет сабақтарында тиімді пайдаланудың әдіс-тәсілдері үлгілерін де тиімді пайдаланамын.
Ой тастаудың тағы бір мысалы, 6 сыныптың қазақ әдебиеті сабағында Б.Соқпақбаевтың «Менің атым Қожа»повесін өткен уақытта, қорытынды сабақта, тақырыпты бекіту мақсатында оқушыларға мынадай сауал беріп, бұл сұраққа жауапты оқушылар ойлана отырып, жауап іздеуге қызығушылықпен кіріскен еді Мысал, төмендегідей: Қалай ойлайсыздар, Қожаның «әдептілік жолына» түсуіне не түрткі болды?
Анасына деген аяушылық сезімі ме, Сәйбек қарт, Оспановтар айтқан естеліктер ме, Майқанованың педкеңестен шығып бара жатып айтқан сөзі ме? Ойлантатын, ой тастайтын сұрақтардың бірі. Расымен де осы аталған мысалды, Қанипа Омарғалиқызының аталмыш технологиясын нәтижелі қолданудың бір мысалы деп айтуға болады.
Әдебиет сабағында оқушылардың көркем шығарманы қабылдауына ықпал ету – әр ұстаздың алға қоятын мақсаты, демек алдыма келген оқушы көркем шығармадан ерекше әсер алып, оны келешек өміріне азық қылып жатса, маман ретінде оқыту мақсатымның жүзеге асқаны деп сеніммен айта аламын.

Ha3ap ay/apa OTHIPHIIL, €O3 TipKecTepi MeH TipeK co3/1ep/i Ka3bill MIbIFBIHLI3AAP.

